ՀԱՆՐԱՊԵՏԱԿԱՆ ԱՌԱՐԿԱՅԱԿԱՆ ՕԼԻՄՊԻԱԴԱ

ՀԱՅ ԳՐԱԿԱՆՈՒԹՅՈՒՆ

ՀԱՆՐԱՊԵՏԱԿԱՆ ՓՈՒԼԻ ՀԱՐՑԱՇԱՐԻ ՊԱՏԱՍԽԱՆՆԵՐԸ
11-ՐԴ ԴԱՍԱՐԱՆԻ ՀԱՄԱՐ

1.«… …» – ահավասիկ մի անուն՝ ավելի հմայքոտ, ավելի զորավոր, քան մականը Հայաստանի գահը վայելած բոլոր թագակիրների:
   Մի անուն – մի ամբողջ դավանանք, մի ուխտ, մի բարոյական իմաստասիրություն, որն « ….. ափերում» դարերին ու սերունդներին  «…..» մահով «…..» ճամփան մատնանշեց, որն իր արյունով հաստատեց, թե չի կարելի մարել այն, որն էությամբ անմարելի է՝ հայկական ոգին»:   /Գարեգին Նժդեհ /
Լրացրո՛ւ տեքստի բաց թողնված հատվածները:
            (6)
· Պատասխան- Վարդան Մամիկոնյան, Տղմուտ, իմացյալ, անմահության:   
2.Բայց Դուն մերինն ես, կըսեմ ու կը կրկնեմ երկյուղած,

Եվ զերթ տըղա մը հիշող իր նշանածն հեռավոր`

Հրճվանք մ’ ու դող մը հանկարծ կը լեցընեն սիրտս այսօր…

Բացատրի՛ր Վ. Թեքեյանի Հայաստանին նվիրված «Դուն մերինն ես» բանաստեղծության այս տողերի խորհուրդը:
(5.5)
· Պատասխան-Թեպետ կորսված է Հայաստանի հսկայական մասը, բայց այն` Թեքեյանի համար նաև մեզ` բոլորիս համար, չի դադարում  մեր կարոտի, մտածումի և երազների աղբյուրը լինելուց: Եվ ամեն անգամ կորուսյալ Հայաստանի մասին հուշը տակնուվրա է անում մեր հոգին  ու միտքը:
3. 1.«Աշխարհքը մուտք պիտի չունենա այս կղզի»:

    2.«Աստված սեր է»:

    3.«Ծովը… ծովը սիրտն է բնության»:

    4.«Կյանքի կռվին մեջ չխնայեք երբե՛ք և ո՛չ ոքի»:

   Ա. Աբեղա,    Բ. Իշխան,    Գ. Վանահայր,  Դ. Իշխանուհի
 Մտքերից ո՞րը ո՞ր հերոսի հոգեվիճակի դրսևորումն է:

(6)
· Պատասխան՝         1 -  Գ.Վանահայր

                                       2 - Դ. Իշխանուհի

                                       3 - Ա. Աբեղա

                                       4 - Բ.Իշխան

4. Լսէ՛ ինծի, Ոսկեղեն մա՛յր, Քո՛յր արգաւանդ, քո՛յր բարութեան,
Առատութեանց պարգեւիչ եւ Տիրուհիդ հին հայոց,
Նաւասարդի առաւօտով Քու նախկին ցեղդ ահաւասիկ կը ցնծա՜յ...
Թոյլ տուր որ ես, ծնրադիր ձեւիդ առջեւ աղօթեմ...։

Լսէ՛ ինծի Հրաշքի՛ Վարդ, ոսկի ոտքով աստուածուհի,
Գիշերային սպիտակ Հարս եւ Տարփուհիդ Արեգական
Եւ լուսամարմին մերկութիւն Արամազդեան Առագաստի,
Արեւն իր մէկ ճառագայթով թո՛ղ քու բագինդ դարձեալ վառէ...։
ա/Ո՞ւմ է ուղղված Սիամանթոյի աղոթքը: Ինչո՞ւ էր բանաստեղծը հայացքն ուղղել հեռավոր անցյալին:

բ/Ի՞նչ կապ կա հերոսուհու և «Նավասարդի առաւօտի» միջև:
(10.5)
· Պատասխան՝   ա/Սիամանթոյի աղոթքը ուղղված է Անահիտ աստվածուհուն՝ «Նավասարդյան աղոթք առ դիցուհին Անահիտ»: Հայացքն ուղղելով հեռավոր և հզոր անցյալին՝  գրողը փառաբանում էր հայոց անցյալի հոգևոր մեծությունը, իմաստավորում կամքի, ստեղծման ու մաքառումի խորհուրդը: Անցյալի ուժի և գեղեցկության պաշտամունքի բարձրությունից գրողը փորձում էր ներկային և ապագային նայելու համար ճանապարհներ որոնել:
բ/ Նավասարդի տոնը նվիրված է հայկական դիցարանի պտղաբերության, արգասավորության և մայրության աստվածուհուն՝ Անահիտին: Նավասարդի սկզբին /օգոստոսի 11-ին/ հին հայերը մեծ շուքով նշում էին Անահիտի գլխավոր տոնը՝ կապված բերքահավաքության հետ: Ծիսակատարություններն ուղեկցվում էին աղոթքներով, երգերով ու խնջույքներով:
5. Ո՛չ լուիցե ունկամբ,

    Լուիցե թիկամբ:
Փորձիր ասացվածքը վերածել աշխարհաբարի և մեկնաբանել:

(6.5)

Պատասխան՝  Ով չի լսում ականջներով,





 Կլսի թիկունքով:


Ով ընդունակ չէ լսելու, ընդունելու խորհուրդ, խրատ, բարի խոսք, նա անպայման կտուժի, ծանր հարված կստանա:
6.  Գետակի վրա 


Եվ գլուխը կախ`



  

     Թեքվել է ուռին      


Նա լաց է լինում,-                                
     Ու նայում է լուռ      


Ջրերը ուրախ`                              
     Վազող ջրերին...           

Գալիս են գնում…                        
Իսահակյանական ուռիի նախապատմությունը որտե՞ղ ենք հանդիպում և ո՞ւմ շուրթերից:

(5)

· Պատասխան՝  Իսահակյանական ուռիի նախապատմությունը հանդիպում ենք Հովհ. Թումանյանի «Անուշ» պոեմում գլխավոր հերոսուհու շուրթերից:
7. ա/ Այստեղ, հսկայակերպ լեռան ծոցում, միապաղաղ ժայռերի մեջ փորված էին հին ժամանակներից բազմաթիվ այրեր, խուցեր ու մատուռներ` շրջապատված պարիսպներով ու հզոր աշտարակներով:

… Քրիստոնեության սուրբ նշանը տնկեց այստեղ առաջին անգամ ինքը` Լուսավորիչը…
բ/ Վայրկյանը չափազանց ծանր է, մեռցնող. մեր ահավոր պատմության մեջ իսկապես աննախընթաց. հայության կեսը ոչնչացավ. օրհասը, անխուսափելի օրհասը, մյուս կեսինն է… 

Եվ ոչ մի տեղից փրկություն չկա…

Այս պատերազմը եղավ միայն մեզ ջնջելու համար: Անչափ անգամ նզովված լինի մարդկությունը` գազան, ավելի քան, գազա՛ն…
գ/ Այս իրիկուն, թուրինջ ջրաներկ իրիկուն մը, քաղաքէն դուրս, քառուղիին բերանը, սոսիին տակ նստեր եք. սոսին վաղնջուց ծառ մըն է, ճամբուն վրա, մրգաստաններուն ու դալարուտներուն մեջտեղը. համայնական օրհնենքի մը պես բարձրացած…
դ/ Շքեղազարդ բազմոցի վրա նստած էր թագուհին և գտնվում էր օրվա պատշաճին վայել, փառավոր զգեստավորության մեջ: Այսօր հանդիսավոր ընդունելություն ուներ: Նրա չքնաղ դեմքը` յուր պալատականների ընդհանուր ուրախությունից` ավելի զվարթություն էր ստացել, թեև այդ բռնի զվարթությունը, որ ավելի պաշտոնական էր, հազիվ կարողանում էր սքողել այն խորին տխրությունը, որ թաքնված էր նրա գեղեցիկ աչքերում:
ե/ Ա՜հ, ներա մեկ շողը երազ մը կվառե. ներա մեկ բույրը սրտի մը մթին խորան կը խնկարկե… Մեռնի՜լ թարմ և երազոտ… մեռնի՜լ առանց մարմարյա ճակտի վրա խորշոմ մը գծվելու, առանց շուրթեր համբույրով մը բորբոքելու…
Ո՞ր խոսքերն ո՞ւմ են պատկանում:
ա/ Րաֆֆի

                            դ/ Մ. Մեծարենց 
բ/ Պ. Դուրյան


         ե/Ավ. Իսահակյան
գ/ Մուրացան


(7.5)

Պատասխան՝   ա/ Մուրացան, բ/ Ավ. Իսահակյան, գ/ Մ. Մեծարենց,       դ/ Րաֆֆի, ե/ Պ. Դուրյան
8. Արյուն է եղել աշխարհում: Եղել է եղեռն ու կռիվ:

Լեռնացել են ուժեր վիթխարի` ամեհի ելած իրար դեմ:

Աշխարհից հեռու մի գյուղում, եղեգնյա մի սրինգ կտրած, 

Արև¯ է երգել ու գարուն այս հիվանդ, հանճարեղ պատանին:

Ո՞ւմ մասին է խոսքը: Ո՞վ է տողերի հեղինակը:

(4.5)

Պատասխան՝   Եղիշե Չարենցը Միսաք Մեծարենցի մասին:
9. Այդ տարեթիվը  չորս  հայ մեծերի ծնունդն է ավետում: Նրանցից առաջինը և երկրորդը հիշատակված են Պ. Սևակի պոեմում,  առաջինը և երրորդը` Վերնատան անդամ են, երրորդը և չորրոդը արևմտահայ գրականության ներկայացուցիչ են, ընդ որում` չորրորդը հայտնի երգիծաբան է: 
Ո՞ր տարեթվի մասին է խոսքը և ովքե՞ր են չորս հայ մեծերը:
(5.5)
· Պատասխան՝   1869 թ.,  Հովհ. Թումանյան, Կոմիտաս, Լ. Շանթ, Ե. Օտյան
10.Հովհ. Թումանյանի դպրոցական ընկերներից մեկը` Մելքոն Ասլիբեկյանը, հիշում է.«Թումանյանը պատմում էր, թե ինչպես երեխա ժամանակ, գլուխը տատի ծնկանը դրած, լռությամբ լսել է տատի պատմությունները սատանաների մասին...»:

Այդ պատմությունների տպավորությունները ո՞ր պոեմում են «վերակենդանացել»:
(3)

· Պատասխան-Տպավորությունները չարքերի, սատանաների մասին պատմություններից  ակնհայտորեն «վերակենդանացել» են «Լոռեցի Սաքոն»  պոեմում: 
                                  Որտեղից  որտեղ, էն ձորի միջին

                                  Միտն եկան տատի զըրույցները հին…
                              Միտն եկան ու մեր Սաքոն ակամա

                               Սկսավ մըտածել չարքերի վըրա….



